
Мэта: фарміраванне ўяўлення пра сацыяльную ролю кожнага члена 

сям'і; выхаванне жадання клапаціцца аб блізкіх людзях. 

Абсталяванне: раздаткавыя карцінкі (для кожнага дзіцяці) з выявай 

людзей рознага полу і ўзросту, сямейныя фатаграфіі, серыя сюжэтных 

малюнкаў пра сям‘ю. 

Ход гутаркі: 

Выхавальнік прапануе паслухаць аповяданне пра дзяўчынку Лізу і, 

калі будзе трэба, дапамагчы ѐй. 

Жыла-была дзяўчынка Ліза. Яна была вельмі шчаслівая, таму што 

мела вялікую дружную сям‘ю. 

Чаму вялікую? 

Як вы думаеце, якую сям‘ю можна назваць вялікай? 

У Лізінай сям‘і былі мама, тата, дзве бабулі, два дзядулі, старэйшы 

брат, малодшая сястра ды яшчэ котка па мянушцы Кыш. 

А якую сям‘ю можна назваць дружнай? 

Вось і ў сям'і Лізы ўсе любілі адзін аднаго, клапаціліся адзін пра 

аднаго, дапамагалі адзін аднаму, стараліся не крыўдзіць нікога, рабілі адзін 

аднаму падарункі, разам радаваліся. Сям‘я жыла не ў адным доме: бабуля з 

дзядулем жылі па суседству, і Ліза часта бегала да іх. 

Вось аднойчы Ліза спытала маму: 

Матуля, а як можна падарыць радасць? Дзе яе ўзяць? І наогул, якая 

яна-радасць? 

Мама падумала і кажа: ―Я спякла піражкі, занясі, калі ласка, маѐй 

маме ды слова ласкавае сказаць не забудзься‖. 

Тваѐй маме? А хто гэта? Я яе не ведаю. 

Мама ўсміхнулася: няўжо не ведаеш? Спытай у дзяцей, можа, яны 

ведаюць, хто ж гэта мая мама? 

Рабяты, хто здагадаўся? Дапамажыце Лізе. 

Мая бабуля?! Як цікава! Я з задавальненнем занясу ѐй піражкі ад яе 

дачкі. А якія ласкавыя словы трэба сказаць? 

Дзеці, давайце дапаможам Лізе знайсці ласкавыя словы. 

Праводзіцца дыдактычная гульня «Хто больш назаве ласкавых слоў» 

Прыбегла Ліза да бабулі, дае ѐй піражкі і хітранька кажа:  

―Бабуленька, любімая мая, я табе піражкі ад тваѐй дочкі прынесла‖. 

Дзякуй, унучачка, якую радасць вы мне падарылі! 

Не радасць, а піражкі смачныя! - здзівілася Ліза. 

Вось я і кажу: радасць вялікая, што ў мяне такая клапатлівая дачка, а ў 

маѐй дачкі вельмі ласкавая дачка. 

Гэта ты пра каго? - не адразу здагадалася Ліза. 

Дзеці, дапамагайце Лізе! Пра каго кажа бабуля? 

Ой, зусім заблыталася, - засмяялася Ліза. — Колькі ў нас у сям'і дочак, 

колькі мам? 

Давайце лічыць: тат-трое, тры мамы, а ўнучка — адна. Не, дзве-у Лізы  

ѐсць малодшая сястрычка. І адзін унук. Вось як іх шмат. 

А радасць адна, - сказала бабуля. 



Усяго адна? - засмуцілася Ліза. 

Не журыся, радасць толькі тады радасць, калі яна адна для ўсіх. Вось 

мама спякла піражкі - усім радасць, ты прынесла мне піражкі — даставіла 

радасць мне і сабе, таму што я ўзрадавалася. 

Значыць, дарыць радасць-гэта рабіць камусьці нешта прыемнае? 

Правільна вырашыла Ліза? 

А вы каму-небудзь дарылі радасць? 

Вы доўга глядзелі на мяне і на дошку, вашыя вочы стаміліся і зараз ім 

трэба адпачыць. Мы пагуляем з вочкамі. Гульня называецца " Страказа» 

Праводзіцца гімнастыка для вачэй «Страказа» 

Вось якая страказа-як гарошыны вочы.   (Пальцамі робяць акуляры.) 

Налева-направа, назад-наперад                (Вочы глядзяць направа - 

налева.) 

Ну, зусім як верталѐт.                              (Кругавыя руху вачэй) 

Мы лѐтаем высока.                                  (Глядзяць уверх.) 

Мы лѐтаем нізка.                                     (Глядзяць уніз.) 

Мы лѐтаем далѐка.                                  (Глядзяць наперад.) 

Мы лѐтаем блізка.                                   (Глядзяць уніз.) 

Выхавальнік прапануе дзіцяці разгледзець карцінку з выявай сям‘і і 

расказаць, хто на ѐй. Звяртае ўвагу дзяцей на тое, што ўсе на малюнку 

ўсміхаюцца, сядзяць блізка адзін да аднаго. Ім добра разам. Затым пытаецца 

ў дзяцей, як іх называюць у сям‘і блізкія людзі і як яны называюць сваіх тату, 

маму, бабулю, дзядулю, іншых членаў сям‘і.  

Сям‗я - гэта дарослыя і дзеці, якія жывуць разам, любяць адзін аднаго 

і клапоцяцца адзін пра аднаго. Сям‘я вельмі патрэбна кожнаму чалавеку. 

Выдатна, калі яна вялікая. Аднак сям‘я можа быць і маленькай: напрыклад, 

толькі мама і сын. Але калі яны любяць адзін аднаго, уважлівыя і 

клапатлівыя, гэта добрая сапраўдная сям‘я. 

У канцы гутаркі выхавальнік прапануе дзецям пералічыць якія добрыя 

справы яны могуць зрабіць дома, чым парадаваць сваіх блізкіх. 

 

 

 

 

 

 

 

 

 

 

 

 

 
 


